
Hafnarfirði, 9. desember 2020

Tillögur Samfylkingar og Viðreisnar við fyrri umræðu 
fjárhagsáætlunar 2021 í bæjarstjórn. 

Tillögur Samfylkingarinnar 

1) Efla starf Brúarinnar með fjölgun stöðugilda. Fjölga þarf stöðugildum og efla enn frekar 
starf Brúarinnar. Það er ljóst að þverfaglegt starf í grunnskólum bæjarins hefur aldrei 
verið eins mikilvægt og nú um stundir. Í kjölfar farsóttarinnar og þeirra efnahags- og 
félagslegu áhrifa sem hún hefur haft verður mikil þörf á að mæta nemendum í leik- og 
grunnskólum með markvissum hætti með snemmtækri íhlutun. Því er það tillaga okkar 
að í það minnsta tveimur stöðugildum verði bætt við til að efla þetta mikilvæga starf 
strax á næsta ári. 

Vísa inn í fjölskylduráð, fræðsluráð og bæjarráð 

Um áramótin 2020-2021 verður ráðinn inn starfsmaður í 100% starf til að styrkja fjölskyldu- 
og skólaþjónustu Brúarinnar. Starfsmenn á bæði fjölskyldu- og barnamálasviði og mennta- 
og lýðheilsusviði  sem sinna áttu þessu hlutverki frá hausti 2020 hafa verið í veikindum frá því 
í sumar. Ekki er hægt að hægja á innleiðingu þessa snemmbæra stuðnings Brúarinnar. Því 
hefur starfsmaður verið ráðinn inn í verkefnið tímabundið til árs. Mikilvægt er að halda 
innleiðingunni áfram en frá og með haustinu 2020 eru allir skólar og leikskólar komnir inn í 
verkefnið. Heildarsýn Brúarinnar er nú þegar farin að skila árangri og nauðsynlegt er að halda 
áfram á sömu braut. 
Áætlaður kostnaður vegna tveggja nýrra starfsmanna: 16,4 m.kr. 

2) Barnavernd fjölga stöðugildum til að mæta auknu álagi Það er ljóst að brýnt er að 
fjölga stöðugildum í barnavernd vegna þeirra áhrifa sem faraldurinn hefur þegar haft á 
samfélag okkar. Einnig er ljóst að þörfin á aðkomu barnaverndar verður ekki minni á 
komandi ári. Það er ekki viturlegt að láta okkar góða fagfólk sem við eigum hér í 
bænum á þessu sviði hlaupa bara hraðar og hraðar, það mun koma niður á 
þjónustunni til lengri tíma litið og leiða til kulnunar starfsfólks. Til að takast á við þau 
verkefni sem bíða okkar hér í bænum á næsta ári þá er að okkar mati nauðsynlegt að 
fjölga stöðugildum í barnavernd að minnsta kosti um tvö á næsta ári. 

Vísa inn í fjölskylduráð og bæjarráð 

Með tilkomu Brúarinnar og starfsmanna í fjölskyldu og skólaþjónustu Brúarinnar hefur sá 
árangur nú þegar náðst að barnaverndarmálum hjá sveitarfélaginu er ekki að fjölga. Með 
nýju verklagi er fyrr tekið á málum á vettvangi skóla og leikskóla, sérfræðiþekking er nýtt 
betur og stuðningur á vettvangi efldur. Aukin samvinna milli deilda, teyma og sviða er einnig 
að skila sér. Á árinu 2020 var eitt stöðugildi fært úr barnavernd í teymi um félagslega ráðgjöf. 

Er það hluti af þeirri stefnumörkun og heildarsýn að koma fyrr að málum, auka ráðgjöf og 
stuðning á fyrri stigum og þar með draga úr þörf fyrir barnaverndarafskipti. Samkvæmt 
úttekt sem gerð var á starfi barnaverndar Hafnarfjarðar á árinu þá er mikið álag á 
barnaverndarstarfsmönnum sem nauðsynlegt er að fylgjast vel með. Nýtt vinnulag ætti þó að 
draga úr þörf fyrir afskipti og stuðning barnaverndar. Í núverandi launaáætlun fyrir árið 2021 
er gert ráð fyrir 600 klst. pr. mánuð í breytilega yfirvinnu sem samsvarar 3,5 stöðugildum. 
Áætlaður kostnaður  vegna tveggja nýrra starfsmanna: 19 m.kr.

3) Nýsköpun í velferðarþjónustu. Komið verði á laggirnar þróunarsjóði sem ýtir undir 
nýsköpun í velferðarþjónustu. Mikilvægt er að fjárfesta í þekkingu í þeirri þjónustu sem 
krefst mannlegrar nándar. Samdóma álit hagfræðinga um allan heim er að efla þurfi 
velferðarþjónustu og hvetja til nýsköpunar hvort sem um er ræða verkefni, lausnir eða 
hugmyndir opinberra eða einkaaðila. Við leggjum því til að settar verði 50 milljónir í 
sjóð til efla velferðarþjónustu í sveitarfélaginu. 

Vísa inn í fjölskylduráð og bæjarráð 

Mjög mikilvægt er að fylgjast vel með nýsköpun í velferðarþjónustu og stafrænni þróun. 
Unnið er í samvinnu við þjónustu- og þróunarsvið að endurnýjun á tölvukerfi sviðsins sem 
hefur staðið sviðinu fyrir þrifum. Innleiðing á Köru Connect er hafin og skjáinnlit í þjónustu 
við eldri borgara hafa orðið valkostur á tímum Covid-19.
Kostnaður vegna tillögunnar 50 m.kr. 

4) Þjónusta við aldraða. Gert er ráð fyrir minna fjármagni inn í þennan þjónustuþátt á 
næsta ári þegar við ættum einmitt að vera að efla þjónustuna eða í það minnsta að 
halda í horfinu á milli ára. Það er óásættanlegt að gert sé ráð fyrir 6% samdrætti í 
þjónustu við aldraða í sveitarfélaginu. Við leggjum til að horfið verði frá því og sett fram 
aukning sem nemur að minnsta kosti 3% við þennan lið í fjárhagsáætluninni. Eldri 
íbúar bæjarins hafa margir hverjir búið við mikla einangrun undanfarin misseri. Það er 
því mikilvæg fyrir andlega og líkamlega heilsu þessa hóps að efla félagsstarf þeirra sem 
og aðra þjónustu við hann. 

Vísa inn í fjölskylduráð og bæjarráð.

Ekki er gert ráð fyrir samdrætti í þjónustu við eldri borgara. Sú lækkun sem kemur fram í 
fjárhagsáætlun kemur til af því að á árinu 2020 var settur inn viðauki á sviðið til að standa 
straum af rekstrarkostnaði á gamla Sólvangi. Sá kostnaður fellur ekki á sviðið á árinu 2021. 
Áætlaður kostnaður vegna tillögunnar: 29,3 m.kr. 

Tillögur Viðreisnar 

1) Setja aukna áherslu á að vinna gegn félagslegri einangrun eldri borgara (fjölskyldusvið) 
Á Covid-19 tímum hefur þörf á vinnu til að sporna gegn félagslegri einangrun aukist og eru 
starfsmenn stuðningsþjónustu farnir að tileinka sér vinnuaðferðir til að rjúfa félagslega 
einangrun. 

2) Fjölga stöðugildum hjá Barnavernd (fjölskylduráð) 

Vísað í svar hér að framan við tillögu Samfylkingarinnar.

3) Að auka starfstækifærum í gegnum Áfram verkefnið. (fjölskyldusvið)

Virkni- og atvinnuátak er sífellt í vinnslu á fjölskyldu- og barnamálasviði og hefur árið 2020 verið sett 
aukinn kraftur í verkefnið í ljósi ástandsins í samfélaginu. Aukið er við fjármagn í fjárhagsaðstoð og 
Áfram störf í samræmi við þá áherslu í fjárhagsáætlun er áætlað fyrir 90 mánaðarlaunum árið 2021 
og er um að ræða 10 m.kr. viðbót við fjárhagsáætlun ársins 2020.

Rannveig Einarsdóttir
Sviðsstjóri fjölskyldu- og barnamálasviðs.


